
ERREPORTERISMOA 

1. GAIA. ABIAPUNTUA 

Ezaugarri nagusiak 

 Informatzeaz gain, deskribatu, azaldu, analizatu, konparatu eta interpretatu 

 Kazetariak interpretatu egiten du, baina ez du iritzirik ematen 

 Informazioaren muina ez dauka hasieran eman beharrik 

 Kazetaria sarritan (baina ez beti) espezialista izan ohi da 

 Ikerketa lanaren ondorio izan ohi da 

 Genero ezberdinetako baliabideak erabili ohi ditu: albistea, kronika, analisia, 

elkarrizketa.  

 Literaturako baliabide estilistikoak erabili ohi dira 

 Lehen pertsona erabili dezake kazetariak, baina ez da ohikoena 

 Testuen tamainari dagokionez kazetaritza genero luzeena izan ohi da (liburu bat ere izan 

daiteke erreportaje 

 

Tipologia 

Erreportaje mota ezberdinak bereizteko faktore esanguratsu batzuk.  

 Kazetaritza generoa: interpretatiboa edo informatiboa.  

 Gaia: giza interesekoa, auzi sozialak, auzi politikoak, kultura, kirola…  

 Garaia: erreportaje historikoak (urteurrenei lotuak, askotan) edo gaur egungoak.  

 Gaurkotasun albisteekin lotura: guztiz lotua, nolabaiteko lotura, loturarik gabea.  

 Helburua: ikertzailea (jakinak ez diren gertaeren berri ematen du), deskribatzailea 

(jakinak diren gertaerak xehetasun handiz azaltzen ditu), aztertzailea (jakinak direnak 

sakontasunez aztertzen ditu). 

 Auzia: alde kontrajarriak dituen gatazka aztertzen edo azaltzen duen erreportajea 

(auziduna) edo gatazkarik ez duena.  

 Kazetariaren presentzia: kazetaria agertzen da (lehen pertsona) edo desagertuta dago 

(hirugarren pertsona). 

 

Osagaiak 

 Testu nagusia  

o Izenburua: titulu nagusia, azpitituluak, aurretitulua, zinta, leihoak.  

o Hasiera  

o Gorputza  

o Bukaera  

 Testu osagarriak  

o Zatidurak: narrazio osagarriak, elkarrizketak, kronologiak, azalpen teknikoak, 

analisiak, iritziak...  

 Osagai grafikoak  

o Argazkiak  

o Infografiak  

o Bestelakoak (hemeroteka irudiak, kartelak, artelanak... 



Ideia 

 Erreportajearen eremuak 

o Gertaerak. Gertaerek erreportajeak egiteko ideiak eman diezagukete.  

o Prozesuak eta joerak. Jendartean gertatzen diren aldaketa handiak dituzte hizpide 

(adibidez, gero eta bakardade handiagoa adinduen artean).  

o Auziak. Eztabaida edo gatazka eragiten duten gaiak.  

o Egoerak. Jendearen baitan kezka sortzen duten egoerak (gaixotasun bat nola 

tratatu, bidaia bat nola antolatu gutxi gastatuz…).  

o Pertsonak. Ezaguna izan daiteke, edo ez. Etorkin batek, adibidez, kolektibo oso 

baten errealitatea irudika dezake.  

o Urteurrenak. Erreportaje historietarako aitzakia eman dezakete.  

o Lekuak. Turismoarekin eta aisialdiarekin lotutakoak dira ohikoenak, baina beste mila 

ikuspegitatik landu daitezke.  

o Objektuak. Gaur egun berebiziko garrantzia lortu duten objektuak (iphone-a, e-

book-a…), garai baten ikur direnak (seiscientos autoa)...  

o Sormen lanak. Artelanak, literatura obrak, abestiak… izan daitezke erreportaje 

baterako aitzakia.  

o Literatura, musika, kirola, ekologia, zientzia, politika eta beste edozein alorrekin 

zerikusia duten gaiak.  

 

 Ideiari buruz kontuan hartzekoak:  

o Zergatik izan daitekeen interesgarria irakurlearentzat.  

o Zer neurritaraino den originala, gutxitan landua.  

o Ongi lantzeko zer aukera izan ditzakegun (iturrienganako irismena). 

 

Ikuspegia 

o Gaiari ikuspegi bat eman behar zaio 

o Berritasuna bilatu behar da ikuspegian 

o Horretarako, galdera egokiak planteatu behar dira 

o Ikuspegia aukeratzeko, funtsezkoa da ideiaren testuingurua aztertzea:  

o Ezinbestekoa da gaiaren inguruan argitaratutakoa bildu eta aztertzea. Bereziki 

hedabideetan (hemeroteka lana), baina baita bestelako argitalpenetan ere 

(liburuak, txostenak, ikus-entzunezkoak…).  

o Gaiaren testuinguru orokorra ere aztertu behar da (ideia nagusiaren loturei 

buruzko hausnarketa).  

o Zein hedabide motan argitaratuko den eta zein publiko motari zuzentzen zaion 

(gaztea/heldua, orokorra/espezifikoa, orokorra/tokikoa).  

o Zer baliabide izan ditzakegun eskura (bereziki, iturriak). 

  



2. GAIA. IKERKETA: ITURRIAK 

Iturri motak 

 Behaketa zuzena 

 Pertsonak 

 Dokumentuak 

 Kazetariaren ezagutza, informazio jakinak 

 

2.1 ITURRI PERTSONALAK 

Gertaera edo gaiarekin duten harremanaren araberako sailkapena:  

 Protagonistak: gaiak zuzenean eragiten die.  

 Lekukoak: besteen ekintzen edo gertaeren berri ematen dute. Izan daitezke 

interesatuak, edo ez. Izan daitezke fidagarriak, edo ez.  

 Bozeramaileak: protagonista diren talde edo erakundeen bitartekari dira. Talde edo 

erakundearen izenean mintzo dira.  

 Aditu edo interpretatzaileak: ezagutza berezia duten espezialistak, edo gaiari buruz iritzi 

esanguratsua dutenak.  

 Gure erreportajerako iturri pertsonalak aukeratzekorakoan kontuan hartu beharreko 

araua: iturriek guk (eta irakurleek) ez dakigun zerbait kontatzeko gai izan behar dute 

 

Iturriarengana iristeko moduaren araberako sailkapena:  

 Iturri pasiboa: kazetaria hurbiltzen zaio iturriari. Izan daiteke interesatua, edo ez.  

o Iturri erresistentea: iturriak ez du informazio emateko gogo edo interesik.  

o Iturri irekia: informazio emateko prestasuna du.  

 Iturri aktiboa: iturria hurbiltzen zaio kazetariari.  

o Iturriak kazetariarekin hitz egiteko interesa du. Kazetariari bilaketa lanik egin 

gabe iristen zaio informazioa. Iturri interesatua izan ohi da. Iturri profesionala, 

askotan.3  

 Urrezko araua: kazetariak iturriak behar ditu baina ez dago iturrien zerbitzura, 

irakurleen zerbitzura baizik.  

 Ezinezkoa da iturriek ez baldintzatzea kazetaria, baina gutxienez baldintzatze horren 

kontziente izan behar dugu, eta oreka bilatu  

 Iturri profesionalen eta kazetariaren arteko harremanaren oinarriak joko garbiak izan 

beharko luke, konfiantzak baino gehiago. 

 Kazetariak konfidentzialtasunaz, off-the-recordaz edota emandako informazioa 

ateratzeko uneaz hitzartutakoa bete beharko du, baina ez du onartu behar emandako 

informazioa argitaratzeko ikuspegiaz, moduaz edo estiloaz baldintzarik edo inposiziorik.  

 Iturri profesionalekin konfiantza handiegia duten kazetarien arazoa: gerta daiteke 

gehien dakitenek kontatzea gutxien, iturriekiko konfiantza ez kaltetzeagatik. 

 

Iturrien aipamena 

Iturri pertsonalak, oro har, beti identifikatu behar dira.  



 Iturria identifikatzeak sinesgarritasuna ematen dio informazioari.  

 Iturri pertsonala egoki identifikatzea eta aurkeztea funtsezkoa da. Lehen aipamenean 

izen-abizenak eman behar dira eta, ondoren, normalean abizena. Batzuetan, iturri 

protagonisten kasuan gertutasuna adierazi nahi denean, onargarria izan daiteke izena 

bakarrik ematea. Baina koherentziaz jokatu behar da (ez da egokia batzuetan abizena 

bakarrik eta beste batzuetan izena bakarrik).  

 Ez da aski izen-abizenak ematea. Erreportajearen gaiarekin zer lotura duen azaldu behar 

da (berariaz edo zeharka). Irakurleak berehala ulertu behar du zertara datorren 

testigantza hori. 

 Iturri pertsonalak ez dira beti adierazpenen bidez agertzen. Askotan, informazio eta datu 

iturri dira, gertaerak argitzen laguntzen diote kazetariari eta, honek, iturriek emandako 

informazioetan oinarritutako istorioa kontatzen du. Batzuetan, estilo jakineko lanetan, 

ez du berariaz aitortzen informazio hori iturri honek edo hark eman diola (irakurleak 

imajinatu egiten du)., narrazioa astuna ez egiteko 

 Batzuetan, iturri pertsonala (guztiz) identifikatzea ez da posible.  

o Atribuzioa erreparoekin: iturriak argitaratzeko moduko informazioa eskaintzen 

du, izen-abizenekin identifikatua ez izateko baldintzarekin, baina atribuzio 

orokor edo anbiguoa baimentzen du. Adibidez: Gobernuko iturrien arabera… 

Kasu hauetan, ez da egokia hitzez hitzeko aipuak baliatzea. Zeharkako estiloa 

erabili beharko litzateke, komatxo arteko aipurik gabe. 

Elkarrizketatuak aurkeztu 

 Elkarrizketatuak ezezagunak direnean, berari buruzko informazio esanguratsuak eman 

behar dira. 

 Elkarrizketatuari buruzko informazioa eman daiteke aipu labur baten ondoren, baina, 

aipua luzea bada, hobe elkarrizketatuari buruzko informazioa (edo informazioaren zati 

bat) aipuaren aurretik ematea. 

 Iturri pertsonal protagonisten kasuan, egokia izan daiteke elkarrizketatuaren itxurari, 

keinuei, janzkerari edo ezaugarri esanguratsuren bati buruzko xehetasunak ematea. Ez 

da beti beharrezkoa edo egokia; iturri adituen edo bozeramaileen kasuan lekuz kanpo 

egon daiteke 

 

Anonimotasuna. Iturriak argitaratzeko moduko informazioa ematen du, identifikatua ez izateko 

baldintzarekin.  

 Kasu hauetan, egokiagoa litzateke “arrazoi honengatik anonimotasuna gordetzeko 

eskatu duen iturri baten arabera” bezalako formulak erabiltzea, “hedabide honek jakin 

duenez” bezalakoak baino.  

 Kontuz ibili behar da anonimotasuna eskatzen duten iturriekin, normalean oso 

interesatuak baitira.  

 Anonimotasuna ez litzaieke onartu behar iritzi hutsa ematen dutenei (atribuziorik 

gabeko iritziek ez dute baliorik). Komatxo arteko aipu anonimoek ez dute 

sinesgarritasunik. 

 

Off the Record. Kazetariak ez du iturriak emandako informazioa argitaratzen, baldintza horrekin 

eman diolako informazioa iturriak. 



 Kazetariak gertaera egoki interpretatzeko edo gaia sakontasun handiagoz ulertzeko 

baliagarriak izan ohi dira informazio hauek.  

 Baina arriskutsuak ere izan daitezke, kazetariak informazio argitaragarria bilatzeko 

prozesua baldintzatzen duelako (badakienez, ez du informazio hori gehiago bilatuko, 

ezta zuzenean erabiliko ere, adibidez elkarrizketetan). Arrisku bera berriro: gehien 

dakiten kazetariek informatzea gutxien.  

 Teorian, off the record bidez jasotakoa beste iturri batzuk erabiliz egiaztatzen badu 

kazetariak, argitara dezake. 

 

Hainbat arazo 

 Komatxo arteko aipu zuzenak (ahozkoak badira) pertsona jakinek egiten dituzte, ez 

taldeek (ez baldin badira hainbat lagunek edo kolektibo batek sinatutako agiri batetik 

hartutako aipuak) 

 Iturri pertsonal batek beste hedabide batean esan duena, normalean, ez da erreportaje 

batean aipatzeko moduko informazioa, ez bada adierazpen esklusibo eta benetan 

esanguratsu bat. Erreportajeetan iturri pertsonal propioak erabili ohi ditugu. 

 Kontuz iturri pertsonalek esaten digutenari buruzko errepikapenekin. Elkarrizketatuak 

adierazpenean zer esango duen kontatzerakoan, ez aurreratu hitzez hitz ondoren 

elkarrizketatuak esango duena, baldin eta gero aipua jarriko baduzue 

 

2.2 ITURRI DOKUMENTALAK 

Dokumentazio lana 

 Hemeroteka  

 Bestelako argitalpen publikoak: liburuak, ikus-entzunekoak, txostenak, agiriak, prentsa 

oharrak.  

 Internet: iturri guztiekin ibili behar da tentuz, baina bereziki kontuz sareko 

informazioarekin.  

 Publikoak ez diren idatziak (barne txostenak, barne agiriak, gutun pertsonalak…): 

sarritan, elkarrizketatutako iturri pertsonalen bidez lortzen dira. 

 

Testuingurua 

 Testuinguruko datu eta informazio hotzak emateko modua zaindu egin behar da. Kontuz 

datu eta informazio pilaketekin.  

 Datu eta informazio hotz eta abstraktuak ulergarri bihurtu behar dira  

 Auzi orokorrei buruzko datu orokorrak humanizatzea komeni da, pertsonei nola 

eragiten dieten azaltzea.  

 

Iturri dokumentalen aipamena 

 Lehen mailako iturri dokumentalak aipatzea komeni da, ezagutza orokorrekoak ez diren 

informazioak ematen direnean: agiriak, txostenak…  



 Ezagutza orokorrekoak diren informazioetan, dokumentazioa datuak egiaztatzeko edo 

gogoratzeko erabili badugu, iturria ez dago aipatu beharrik.  

 Bigarren mailako iturri dokumentalak, hedabideak edo webguneak adibidez, ez dira 

iturri gisa aipatzekoak. Irakurleari berdin zaio egileak nondik jaso duen informazioa, 

baldin eta informazio hori leku askotan baldin badago.  

 Hedabideak iturri gisa aipa daitezke erreportaje batean, baldin eta hedabide horrek 

argitaratu duen informazio esklusiboa bada. 

 

2.3 BEHAKETA ZUZENA 

Behaketa 

 Gertakariak eta euren eszenatokiak informazio iturri funtsezko izan daitezke.  

 Behaketa da gertakarira edo auzira hurbiltzeko modu ohikoena, baina partehartzea ere 

izan daiteke bidea. Adib.: Diario de un skin (Antonio David Salas) edo kazetaria gurpildun 

aulkian gutxitu fisikoen egoera salatzeko.6  

 Xehetasunak jaso eta azaltzea komeni da, kontakizunari sinesgarritasuna emateko.. 

Deskribapenak oso baliabide egokiak dira, zentzu honetan.  

 Ez dago berariaz idatzi beharrik “ni han egon naiz”; gehienetan ez da komeni, gainera. 

Askoz hobe da, deskripzioen eta narrazioen bidez erakustea han egon garela, esan 

beharrik gabe.  

 Elkarrizketa saioetako informazio bilketa ez da audiora mugatzen. Elkarrizketaren 

testuingurua, elkarrizketatuaren mugimendu eta keinuak, informazio esanguratsua 

eman dezakete, eta baliabide egokiak izan daitezke kazetaria bertan izan dela 

adierazteko, berariaz esan gabe. 

 Jatorrian behaketa zuzena duten deskribapenetan orainaldia erabiltzea da ohikoena, 

baina posible da iragana ere erabiltzea. Koherentzia da gakoa. 

 Xehetasun esanguratsuek deskribapen handirik egin gabe xehetasun batek ideia bat 

ordezkatzen laguntzen dute. 

Xehetasun esanguratsuaren adibide bat: diamantezko eraztuna. Nahikoa da eraztuna 

aipatzea esateko pertsona hori diruduna dela. 

 Xehetasun argitzaileak irakurleak kontatzen ari garena ikustea errazten du.  

Esaterako, Kapuscinskik gerren inguruan hitz egiten zuen kaleko jendeak bizi zuena 

kontatuz, diktadoreek esaten zutena kontatu beharrean. 

  



3. GAIA. EGITURA 

3.1 GORPUTZA 

Gorputza 

 Gorputza: erreportajearen testu nagusia. 

 Narrazioa jarraitzen lagundu egin behar dio irakurleari egiturak.  

 Tarteko tituluek lagundu egiten dute testua egituratzen.  

 Kontuan hartzekoak: errepikapenak saihestu behar dira, irakurleari ezezagunak 

zaizkion egoera, kontzeptu eta pertsonak behar bezala aurkeztu behar dira lehen 

aipamenean (eta ez gero). 

 

Trantsizioak 

 Erreportajearen ezinbesteko osagaiak dira trantsizioak. Testuaren paragrafo ezberdinak 

lotzen dituzte. Berebiziko garrantzia du trantsizioak egoki erabiltzeak eta lokailuak 

beharrezkoak edo lagungarriak direnean bakarrik erabiltzeak. Lokailuen erabilera 

desegokiak irakurketa trabatzen du.  

 Trantsizioak egiteko lokailuak erabil daitezke, baina zentzua dutenean bakarrik, edukia 

gehitzen dutenean bakarrik: “gainera”, “bestalde”, “halaber”, “aitzitik”, “dena dela”, 

“hala ere”, “haatik”, “hortaz”, “hala”…  

 Errepikapenak saihestu egin behar dira, are gehiago errepikapenen aitorpenak. “Gorago 

aipatu bezala…” eta horrelakoak saihestu behar dira.  

 “… dagokionez” formula ere kontuz erabili behar da. Batzuetan zentzua du eta 

lagungarria da, baina gehienetan alferrikakoa da.  

 Lokailuak edo ‘… dagokionez’ bezalako formulak beharrean trantsizio zuzenagoak egiten 

badira testuak arintasunean irabazten du. Aurreko paragrafoaren ideia, hitz edo beste 

zerbaitekin lotura egitea baliagarria izan daiteke. Hau da, lotura inplizituak hobe, lotura 

esplizitua baino. 

 

Egitura 

 Gai-blokeak. Gai nagusiaren osagai edo azpiatal garrantzitsuenak identifikatu ostean, 

osagai horiek bloketan banatzen dira. Gai-blokeak tipografikoki bereizi daitezke 

tartekien bidez. Egitura erabiliena da.  

 Kronologikoa. Gertaeren kontaketa kronologiko bat jarraitzen da egitura mota honetan. 

Flash-back-ak ere erabil daitezke, hau da, denboran atzera eta aurrera egitea, baina 

egiturari koherentzia ematen diona irizpide kronologikoa da. Askotan egokia da, baina 

ez beti.  

 Bloke kronologikoak. Bien konbinazioa. Erreportajea blokeka antolatzen da, eta blokak 

logika kronologikoz antolatzen dira. Edo blokeak azpigaika antolatzen dira, eta bloke 

bakoitzak logika kronologikoa du.  

 Eszena edo kasuak. Narrazioa eszena batetik bestera doa. Kasu independenteak 

erakusten ditu; independenteak baina gaiari dagokionez lotuta daudenak. Logika 

kronologikoa izan dezake, eta denbora jauziak ere egon daitezke.  



 Kazetariaren pausoak. Kazetariak lehen pertsonan kontatzen du gaira nola hurbildu den, 

ikerketa nola egin duen, elkarrizketak nola egin dituen, zer ikusi duen… Kronikaren 

baliabideak erabiltzen ditu, funtsean. Irakurleak kazetariaren pausoak jarraitzen ditu. 

Kazetaria egiten ari den bideak ematen dio koherentzia testuari. Ez dauka guztiz 

kronologikoa izan beharrik, baina askotan hala izaten da. 

 Istorio pertsonalak. Kontakizuna protagonistatik protagonistara mugitzen da. Aurrena 

baten istorioa (osorik edo zati bat), gero bestearena, gero bestearena... Erdi 

kronologikoa izan daiteke: istorio pertsonal bakoitza kronologiko kontatzen da, baina 

protagonista batetik bestera pasatzean.  

 Elkarrizketatuen araberakoa. Aurreko egituraren antzekoa. Iturri pertsonalen arabera 

antolatzen dira edukiak: elkarrizketatu batek esandakoa aurrena, beste batek 

esandakoa ondoren… Aurrekoaren antzekoa, baina istorioak beharrean aipuak dira 

ardatz 

 

Paragrafo gakoa 

 Amu lana egiten duen sarreraren ondoren (paragrafo bat edo gehiago izan daitezke) 

erreportajearen funtsa azaltzen duen lehen paragrafoari esaten zaio paragrafo gakoa 

(ingelesez, nutgraph).  

 Albisteetan lead-ak betetzen duen antzeko funtzioa betetzen du, baina ez da testuaren 

hasierako paragrafoa izaten, nahiz eta hasiera samarrean joan ohi den (bigarren, 

hirugarren edo laugarren paragrafoa, normalean).  

 Askotan, erreportajearen hasieran kontatzen den istorio pertsonala, anekdota edo 

eszena testuinguru zabalago batean kokatzen du, kontakizun partikularrari izaera 

orokorra emateko, irakurleari interesatzen zaion gaiaren parte bihurtzeko.8  

 Askotan informazio gako hori ez da paragrafo oso bat, paragrafo zati bat baizik. Edo 

gakoa eman daiteke esaldi bakar baten bidez, edo paragrafo desberdinetan emandako 

esaldi batzuen bidez. 

 Batzuetan ez dago bereizteko moduko paragrafo edo esaldi gakorik. Narrazioa garatzen 

doan neurrian doa argitzen erreportajearen mami nagusia. Kasu hauek salbuespenak 

dira. Gure praktikaren kasuan, komenigarria da paragrafo gakoa sartzea 

 

3.2 HASIERA ETA BUKAERA 

Hasiera (narrazioaren hasiera, ez goititulu eta azpitituluen funtzioa betetzen duen sarrera 

esplikatzailea) 

 Irakurleak, normalean, hasiera irakurri ostean erabakitzen du testuarekin jarraitu ala ez. 

Beraz, amua izan behar du, irakurlea harrapatzeko modukoa.  

 Sarrera zuzena eta argia izan daiteke, edo iradokitzailea, edo arreta erakarlea…  

 Ez du gaiaren laburpena egin behar, baina gaiaren berri eman behar du (edo iradoki) eta 

gaiari buruzko jakinmina piztu. 

 Hasiera moten adibideak: eszena + protagonistaren deskribapena; aipu hasiera (aipu 

batekin abiatu eta eszenaren deskribapenarekin jarraitu); leku esanguratsu baten 

deskribapena; datu zehatz bat (adibidez ordu zehatz batekin hasi eta eszenaren 

deskribapenarekin jarraitu); elkarrizketa; gertaera hasiera; kazetariaren pausoak… 



Bukaera motak 

Albistean ez bezala, bukaerak testua biribildu behar du erreportajean. Era askotara bukatu 

daiteke, baina badira mota nagusi batzuk.  

 Hasierarekin edo tituluarekin lotura. Hasieran aipatutako zerbaitekin (edo tituluan 

nabarmentzen denarekin) lotura egiten da, testuaren egitura zirkularra emanez. Kontua 

ez da hasierako esaldi bera errepikatzea, hasierako ideia berreskuratzea baizik, irakurlea 

hasierako eszenara, galderara, pertsonara itzularaztea. Oso erabilia. Oso 

gomendagarria. 

 Aipua. Kazetariak bukaeran iradoki nahi duena (ondorioa, galdera, etorkizuna…) 

elkarrizketatu baten aipu baten bidez adierazten du. Oso erabilia. Egitura zirkularra izan 

dezake, hasierarekin lotura eginez gero. 

 Ondorio edo laburpen itxiera. Erreportajearen funtsezko ideiak laburbiltzen ditu, edo 

ondorio nagusia. Erreportajean azaldutakoan oinarritutako ondorio interpretatzaileak 

izan behar dute. Tentuz ibili behar da itxiera mota honekin. Kontua ez da kazetariak 

iritziak ematea, ezta erreportajean azaldu duen auziari edo arazoari irtenbidea ematea; 

arazoak argitasunez eta zehaztasunez azaltzea baizik. Ondorioak modu esplizituan 

ematea baino hobea izan daiteke iradokitzea 

 Ideia esanguratsu edo ondorio iradokitzaile irekia. Erreportajearen funtsezko ideiaren 

bat ematen da bukaeran, baina ez ondorio borobil moduan, ideia edo iradokizun ireki 

moduan baizik. Ondorioen laburpena baino sarriago erabiltzen da, hobeto 

funtzionatzen du. 

 Elkarrizketa. Protagonisten arteko edo kazetariaren eta protagonista baten arteko 

elkarrizketarekin buka daiteke. Askotan, egitura zirkularra dute, elkarrizketa batekin 

hasi eta beste batekin bukatzen dutenean. 

 Testuinguruko xehetasun esanguratsu edo argitzaile bat. Kontakizun nagusiaren 

testuingurutik hartutako xehetasun batekin buka daiteke, xehetasun hori esanguratsua, 

iradokitzailea, argitatzailea… baldin bada. 

 Kazetariaren pausoak. Erreportajegilea da bukaeraren subjektua. Ikerketa edo 

egonaldia edo elkarrizketa edo dena delakoa nola bukatzen duen kontatzen du. Askotan 

erreportajeari egitura zirkularra ematen dio. 

 Istorio pertsonal baten bukaera. Erreportajean aipatutako pertsonaietako baten 

istorioaren bukaerarekin amai daiteke erreportajea. Bereziki ongi funtziona dezake 

pertsonaia horri buruz kontatzen denak balio unibertsala badu, hau da, erreportajearen 

mami nagusia laburbiltzen badu edo ondorio orokorra iradokitzen badu. 

 Istorioaren amaiera edo istorioa ulertzeko datu argigarria. Kontakizunaren desenlazea. 

Zentzu kronologikoan izan daiteke, edo istorioa ulertzeko falta zen informazioa emanez, 

kronologikoa izan gabe.  

 Galdera. Erreportajeak erantzunik gabeko galderak planteatu baditu, bukaera mota 

baliagarria izan daiteke. Baina gehienetan ez da oso gomendagarria. “Denborarekin 

argituko da” moduko bukaerak ez dira erabili behar.  

 Etorkizunari begira. Egoera edo auzi baten etorkizunari buruzko ideia batekin buka 

daiteke, beti ere erreportajean landutakoa oinarri izanik. Kontua ez da etorkizunari 

buruz espekulatzea, erreportajean eman den informazioan oinarritu gabe, baizik eta 

erreportajean garatutakoari jarraipen irekia ematea.  



3.3 ZATIDURAK 

Zatidurak 

 Zatidurak edo testu osagarriak erreportajearen parte dira baina narrazio nagusitik 

aparte doaz. Zatidurak ez dira testu nagusiaren jarraipena, ezta testu nagusiaren zatiak 

ere, besterik gabe aparte jarriak.  

 Testu nagusiaren desberdinak izan behar dute, eskaintzen duten informazioagatik, 

agertzen diren iturri pertsonalengatik, erabiltzen den estiloarengatik edo 

generoarengatik…  

 Salbuespenak salbu, testu nagusian iturri pertsonal gisa erabili direnak (aipu eta guzti), 

ez dira zatiduretan ere erabiltzen. Iturri pertsonalak desberdinak izan ohi dira.  

 Izenburu propioa dute (gehienetan titulu hutsa), baina zatidura handietan goititulua edo 

azpititulua ere izan dezake  

 Datua: Datu baten berri eman dezake zatidura batek, azalpen labur batekin 

 Elkarrizketa: galdera-erantzun gisa edo zeharka. Elkarrizketa bat zatidura gisa ematen 

bada, ez komeni elkarrizketatuaren hitzak narrazio nagusian ere sartzea 

 Testu informatibo osagarria, testuingurua osatzeko edo informazioa gehitzeko, 

erreportaje estiloan edo albiste moduan emana. 

 Zatidura adibideak: 

o Informazio osagarria puntuz puntu: Modu eskematikoan ematen da informazio 

osagarria, atalez atal edo puntuz puntu, atal bakoitza izenburu txiki batekin. 

o Kronologia: dataz data emanda edo testu bakar gisa. 

o Soslai biografikoak: soslai bat edo batzuk izan daitezke.  

o Fitxa: liburu, pelikula, disko, telesail edo dena delako produkturi buruzko 

oinarrizko informazioa jasotzen duen fitxa. Izan daiteke fitxa bakarra, edo 

batzuk. 

o Infografiak: arlo grafikoa eta testuala batzen dute. Oso erabiliak eta baliagarriak 

erreportajeetan. 

o Analisia: narrazio nagusian baino kutsu interpretatibo handiagoarekin.  

o Iritzia(k): kazetariarena edo beste norbaitena (idatzizkoa edo hitzez jasotakoa).  

o Hemeroteka zatiak: Hitzez hitz bere garaian argitaratu bezala (kasu horietan, 

egunkari zatia irudi bezala ematea egokia izan daiteke), edo laburbilduta.  

o Azalpen teknikoak: puntuz puntu emanda, adibidez, edo testu bakar gisa. 

o Eta abar. 

 

3.4. IZENBURUA 

Izenburua 

 Erreportajeko tituluak ez du zertan informazio nagusia zuzenean jakinarazi, baina 

edukiari buruzko ideia bat eman edo iradoki behar du.  

 Funtzioak, beraz:  

o Testuaren edukia iragartzea edo iradokitzea.  

o Irakurlea erakartzea. 

 

Osagaiak 



 Izenburuak titulu nagusia baino elementu gehiago izan ohi ditu:  

o Zinta: gaia kokatzen du. Hitz bat edo hitz gutxikoa izan ohi da, aditzik gabe. Adibidez: 

“Ingurumena” edo “Emakumezkoen Munduko Futbol Txapelketa”.  

o Goititulua: kutsu informatiboa du, tituluak iradokitzen duena argitzen du.  

o Azpititulua(k): goitituluak bezala, kutsu informatiboa dute, tituluak iradokitzen 

duena argitzen dute. Bat baino gehiago izan daitezke. Sarrera laburraren forma ere 

har dezake (goitituluak ere bai).  

 Izenburuaren osagai izan gabe, erreportajearen atalen izenburu funtzioa edo 

erreportajearen eduki batzuk azpimarratzeko funtzioa betetzen dute elementu hauek:  

o Leihoak: kokapenaren aldetik izenburutik (eta testutik) kanpo daude. Testu zatiak 

izan daitezke, hitzez hitz hartuak (entresakak) edo esaldi moldatutakoak, eduki jakin 

batzuk nabarmentzeko.  

o Tarteko tituluak: testu gorputzaren parte dira, testua atalka zatitzeko funtzioa 

betetzen dute, zati bakoitzari bere izenburu txikia ezarriz. 

 

Egitura 

 Erreportaje baten izenburuaren egitura ohikoena:  

o Zinta edo goititulu laburra, gaia kokatzeko.  

o Titulu nagusia.  

o Azpititulua edo aurkezpen sarrera laburra: Tituluaren funtzio osagarria betetzen du. 

Gaiaren aurkezpen edo laburpena egiten du, modu informatiboan. Ez da testuaren 

hasiera, baizik eta izenburuaren parte.  

 Hedabide batzuek esaldi bakarreko azpititulu klasikoa egiten dute 

(bukaeran punturik gabea), baina beste batzuek esaldi gehiagoko 

sarrerarekin osatu ohi dute erreportajeen izenburua, puntuazio zeinu eta 

guzti (bukaeran puntua jarrita). 

 

Motak 

 Erreporterismoari buruzko hainbat esku-liburuk hiru izenburu mota bereizten dituzte:  

o Arreta erakarleak  

o Iradokitzaileak  

o Informatzaileak  

 Baina, praktikan, zailtasunak izan ditzakegu erreportaje izenburu guztiak hiru mota hauetan 

kokatzen.  

 Izenburu asko (gehienak, agian) aldi berean arreta erakarleak eta iradokitzaileak dira. 

 Titulu motak:  

 Arreta erakarleak: testuko edukiei buruzko informazio zuzenik ez dute ematen. 

Irudimenaren bidez irakurlearen arreta erakartzea dute helburu. Goititulu edota 

azpititulu informatzaileak behar dituzte, zertaz den argitzeko. Dena den, oso titulu gutxi 

dira arreta erakarle hutsak, ia guztiek iradokitzen baitute zerbait. 

 Iradokitzaileak: testuko edukiei buruzko arrastoa ematen dute, iradoki egiten dute, 

informazioa eta irudimena baliatuz. Goititulu edota azpititulu informatzaileak behar 

dituzte, gaia kokatzeko. Ohikoenak dira. Eta gomendagarrienak. 



 Informatzaileak: testuko edukiei buruzko informazioa aurreratzen dute, zuzenean. 

Goititulu edo azpitituen beharrik ez du erreportajea zeri buruz den argitzeko, baina 

komenigarriak dira informazioa osatzeko 

 

Ezaugarriak 

 Izenburuak laburrak izan ohi dira. Lauzpabost hitz aski izan daiteke. Baina ez dago neurri 

jakinik.  

 Albisteen tituluak esaldi bukatuak (aditz jokatuarekin) izan ohi diren bezala, 

erreportajearen tituluak normalean ez dira esaldi osoak, aditz jokaturik ez dute izaten. 

Baina badira salbuespenak.  

 Albisteetan ez bezala, galdera edo harridura ikurrak eraman ditzake. Baina ez da abusatu 

behar.12  

 Aipu adierazgarri edo esanguratsu bat ere izan daiteke titulu (zeinek esana den aitortu 

beharrik gabe), baina ez da ohikoena. 

 Aipu bat ere izan daiteke tituluaren oinarri, baina aipu bezala eman gabe (komatxorik 

gabe), edo moldatuta, hitzez hitz eman beharrik gabe 

 Erreportaje berak izenburu ezberdinak izan ditzake:  

o Paperean eta digitalean  

o Barruan eta azalean 

 Erreportajeen izenburuak beti izan dira oso libreak, ia araurik gabeak. Sarearekin, are 

gehiago.  

 Aldatzen ari dira titulatzeko moduak: garai batean baino luzeagoak, esaldi bat baino 

gehiagokoak, gaia oso esplizituki aurkezten dutenak… 

 Galdera ikurrekoak oso ohikoak dira gaur egun, sarean batez ere. 

  



4. GAIA. HISTORIA 

4.1. HERSEYREN ETA GARCIA MARQUEZEN HARIRA 

Narratzailea 

Hersey eta Garcia Marquez narratzaile orojakileak al dira Hiroshima eta Noticia de un Secuestro 
liburuetan?  

Narratzailea Tanimotoren buruan sartzen da, Tanimotoren pentsamenduen berri ematen du, 
baina Tanimotoren pentsamenduen berri bakarrik. Beste inoren buruan ez da sartzen.  

Tanimotok azaldu baitzion, hain zuzen, une bakoitzean zer pentsatu zuen, zerk harritu zuen, zer 
zalantza zituen, zer entzun zuen, zer ikusi zuen.  

“Hiroshima kontatzen duen kazetariak bere elkarrizketatuen bitartez ikusten du; ez doa harago” 
Juan Gabriel Vasquez, Hiroshima-ren itzultzailea. 

 
García Marquez 

 

 

El Monje bahituen gelara sartzen denean bakarrik dakigu zer egiten duen, zer esaten duen. 
Marina ere beste bi bahituekin batera dagoenean dakigu zertan den; bainu gelan egon den 
bitartean, ez dakigu ezer, narratzaileak ez daki, bahituek ez dakitelako, ez dutelako ikusten. 



 

Narratzaileak Marinak zer zekien kontatzen digu, baina Marujak begietan ikusitakoan 
oinarrituta. 

 

Narratzaileak Marinak zer zekien kontatzen digu, baina Marujak begietan ikusitakoan 
oinarrituta.  

 

Marina beste bi bahituen begien bistatik desagertu denez, irakurleentzat ere desagertu egiten 
da. 

 



Marinak zenbat tiro jaso zituen eta noiz jaso zituen dakigu gorpuan topatutako arrastoengatik, 
ez hilketaren unearen berri ematen digulako narratzaileak. 

Marina Montoyaren hilketaren kontakizunean nabarmena da jauzi bat dagoela, nola hiltzen 
duten ez duela kontatzen, hil zutenik ere ez duela esaten.   

Hiltzen duten momentuaren eszena falta da, eszena hori bere elkarrizketatuek ez zutelako ikusi.  

Narratzailea orojakilea ez dela are nabarmenagoa da beste bi adibide hauetan. 

 

“Pueden faltar elementos, datos, momentos de la historia. No molestará su ausencia. Hasta 
puede ser bueno que no este todo, para recordarnos siempre que no es ficción, que no hay un 
narrador omnisciente”. Roberto Herrscherr (Periodismo narrativo, 2012)  

Hiroshima-ren kontakizuna sei lekukoren lekukotasunean oinarritzen baldin bada, noren 
lekukotasunetan oinarritzen da Noticia de un Secuestro? Beste era batera galdetuta, noren 
lekukotasunetan edo ikuspegian ez da oinarritzen kontakizuna? 

Garcia Marquezi kritika: bahiketen alde baten bertsioa ematen duela kritikatu izan diote. 

Bahituen, bahituen senideen eta agintarien ikuspuntua jasotzen du, baina ez bahitzaileena. Ez 
bahituen zaintzaileena ezta bahitzaileen nagusiena ere. 

Garcia Marquezek argudiatu zuen Escobar elkarrizketatzekoa zenean harrapatu eta hil zutela. 

 

Hiroshima 

Hersey oso zorrotza zen kontatzen zuenaren egiazkotasunarekin. Bere esanetan, bere 
kazetaritza lanetan ez zuen inoiz ezer asmatu. Dena dokumentatua zuen (agiri bidez edo 
testigantza bidez). 

Zentzu horretan, kritika gogorrak egin zizkion Kazetaritza Berriko egile estatubatuar ezagunei: 
Truman Capote, Tom Wolfe eta Norman Mailer.  

Herseyk salatu zuen Capotek, Wolfek eta Mailerrek asmatu egiten zituztela euren 
kontakizunetako xehetasun asko eta hitzez hitzeko elkarrizketa asko.   

Hiru egileon lanetan “gezur nabarmenak” eta “baieztapen ez zehatzak” atzeman zituela salatu 
zuen Herseyk. 



Capoteri buruz zehazki dio berak entzun ezin izan zituen eta lekukoek xehetasun horrekin buruz 
gogoratu ezin zituzten elkarrizketak erreproduzitu egiten dituela. 

Herseyren ustez, irakurleari iruzur egiten diote, asmatu egin dutela aitortzen ez dutelako. 
Hersey: “Ez litzateke arazorik egongo [fikziozko] nobelak direla esan balute, baina hau [liburuan 
kontatzen dutena] egia dela diote”. 

Herseyren iritziz, kazetaritzak den-denak izan behar du egia, baita pertsonaien arteko 
elkarrizketek ere. 

Narratzailea  

 

 

Ramón Tijeras (2011): “Periodismo y literatura: la delgada línea roja que separa la verdad del 
poder” 

 
4.2. ERREPORTAJEEN AURREKARI HISTORIKOAK 

 Kazetaritza ideologikotik kazetaritza informatiborako trantsizioa lehenago egin zuten 
AEBetan Europan baino, eta erreportajeak ere lehenago eta maizago argitaratzen ziren 
Ameriketan. 

 XIX. mendearen bigarren erdian hasi ziren kazetari profesionalak, kazetaritza 
informatiboa garatu zen lekuetan, erreportajeak argitaratzen hedabideetan. Gehienbat, 
AEBetan, baina baita Europan ere. 

 XIX. mende bukaeran erreportajeak argitaratu izan ziren AEBetako, Ingalaterrako eta 
Frantziako prentsan, behintzat. Espainian beranduago hasi ziren (Sonia F. Parratt 
ikertzailearen arabera, 1920 baino lehenagoko erreportajeak salbuespena izan ziren). 



Lehen erreportajeak 

Hasierako erreportajeen artean aipatzen diren batzuk:   

1872: Henry M. Stanley, How I Found Livingstone (liburua eta New York Herald).   

1873: Francisco de Paula Muñoz, El Crimen de Aguacatal, erreportaje liburua.  

1884: Thomas Stead, Londreseko prostituzioari buruz, Pall Mall Gazzette. 

Euskarazko kazetaritzan zertan ziren beste hizkuntzatan erreportajeak idazten hasi zirenean? 
Bazen erreportajerik? 

Euskarazko kazetaritzaren historiaren hasiera 1880ko hamarkadan kokatuko dugu: 1880an 
sortzen da Euskal-Erria hamabostekari kultural elebiduna Donostian, 1886an Le Reveil Basque 
astekari elebiduna Pauen, 1887an Eskualduna astekari elebiduna Baionan eta 1893an 
California’ko Eskual-Herria euskara hutsezko astekaria Los Angelesen. 

 

Euskarazko kronika 

Esan dezakegu, gutxienez, XIX. mende bukaeran kazetaritza informatibo eta narratiboa egiten 
zela, kroniken bidez behintzat. 

 Euskal-Erria: Klaudio Otaegiren bertso eta festa kronikak (1880ko hamarkada) eta 
Txomin Agirreren Erromarako erromesaldiaren kronika, atalka (1892-93).   

 Le Reveil Basque: kronika parlamentarioak eta militarrak (1886-1894). 
 Eskualduna (1887tik): erromesaldi erlijiosoen eta festen kronikak.   
 Califonia’ko EH (1893-98): kronika judiziala eta abar.  

Aurrekariak 

Erreportajetzat har al ditzakegu, adibidez, aste honetan irakurri ditugun hiru testuak? 

Anonimoa, “Erromako bestak”, Eskualduna, 1888. 

Franzisko Lopez eta Alen, “Donostia”, Euskal-Erria, 1889. 

Anonimoa, “Legezko herrioa”, California’ko Eskual Herria, 1898. 

Juan Bautista Bilbao, “Middlesbrough-etik”, Euzkadi, 1914. 

Jean Elizalde, “Lehen egunak, lehen guduak”, Eskualduna, 1914. 

 
Estilo baliabideak 

Erreportajeetan erabili ohi diren baliabideak erabiltzen dituzte, eta urte asko geroago 
Kazetaritza Berrian bezala literaturaren baliabideak ere bai. 



 

 

 



 

 

 “Donostia”, aldiz, kazetaritza testua baino gehiago saiakera da, hiri baten iragana eta 
oraina konparatzen dituen saiakera, egilearen iritzi eta guzti. Baina badu kazetaritzatik 
ere, lekuen, jendeen eta ohituren deskribapena eta kontakizuna egiten duenez. 

 Beste laurak kazetaritza narratiboko testuak dira; generoz, kronikak. Kasuren batean 
gertaeren lekuan ikusitakoa baino ez dute kontatzen, baina besteetan elkarrizketa zatiak 
eta aipuak daude, baita testuinguruaren azalpena eta interpretazioa ere.  

 Hala ere, euskarazko kazetaritzaren historiagileek diote aurreneko erreportajea ez zela 
argitaratu 1921. arte.  

 Zer falta zaie erreportaje izateko? Zer izan zen, hain zuzen, erreportajeak posible egin 
zituen kazetaritza praktika berria? 

 

California’ko Eskual Herria-k argitaratutako “Gobernamendua eta artzainak” artikulua: 

1893: Kazetaria galdezka ageri den euskarazko lehen testuetakoa, baita kazetariaren galderei 
erantzuten dion iturri pertsonalaren lehen aipuak ere. 



 Informazio lortzeko helburuz iturri pertsonalei elkarrizketa egiteko praktika berriaren 
hedatzea mugarri bat izan zen kazetaritza informatibo profesionalaren garapenean. 

 Honek ahalbidetu zuen, hain zuzen, elkarrizketa eta erreportajea bezalako genero 
berrien sorrera eta garapena (Schudson, 1995). 

Erreportajeak 

XX. mende hasierako erreportajeen artean aipatzen diren batzuk: 
 ‘Muckrakers’ (ximaur aratzaileak). Ikerketa sakonean oinarrituta salaketa soziala 

helburu duten kazetari eta idazle estatubatuar ezkertiarrak (sozialista, anarkista eta 
komunista). Besteak beste: 

 Ida M. Tarbell, ‘The History of the Standard Oil Company’ (1904). John D. 
Rockefeller-en enpresaren ustelkeria praktikei buruz. 

 Upton Sinclair, ‘The jungle’ (1906). Chicagoko hiltegiko langile migranteen lan 
baldintzei buruz. 

 John Reed. ‘Insurgent México’ (1914), Pancho Villaren iraultzaz, eta ‘Ten Days 
that Shook the World’ (1917), Errusiako iraultzaz. 

Lehen erreportajeak 
 Interpretazio kazetaritzaren jatorrian mugarria izan zen Time astekariaren sorrera 

(1923). Interpretazio erreportajearen aitzindari izan zen. Timestyle ere deitu ohi zitzaion 
interpretazio erreportajeak egiteko garatu zuen estiloari. Pixkanaka, aldizkarietatik 
egunkarietara ere pasa zen erreportajeak egiteko joera. 

 Lehen Mundu Gerraren ostean, 1920ko hamarkadatik aurrera, kazetaritza informatiboa 
nagusitzen joan zen baita Europan ere, interpretazio kazetaritza bidea egiten hasi zen 
eta, elkarrizketaren generoa bezala, erreportajeak ere ugaritu egin ziren prentsan. 

 Bitartean, Euskal Herrian egiten al zen interpretazio kazetaritzarik?  

Euskarazko kronika 

XX. mendean 
 Euzkadi: Juan Bautista Bilbao Batxi-ren kronikak (1913-1916). Zamaontzi bateko 

maiordomo gisa Europa (batez ere), Afrika eta Ameriketako hainbat portutan ibili zen, 
Lehen Mundu Gerraren garaian, eta handik idazten zituen kronikak. Bidaia kronikak 
baino gehiago, ukitu pertsonal handiko korrespontsal kronikak dira, gaurkotasun 
informazioz beteak.  

 Liburu batean bilduta daude kroniketako batzuk: Hau mundu arrano hau (1997). Bere 
garaian oihartzuna izan zuen Euzkadi-ren idazle/irakurleen artean. 

 Middlesbrough-etik (1914ko irailaren 11 eta 13an). Bere itsasontziak mina bat jo eta 
hondoratu zenean hil zen, hain zuzen ere, Juan Bautista Bilbao Batxi, 1916ko urtarrilean. 

XX. mendean 
 Eskualduna: Jean Elizalde Zerbitzari, Jean Etxepare eta Jean SaintPierre idazle soldaduen 

gerra kronikak, lubakietatik bidaliak. 

 



Euskarazko erreportajeak 

Noizkoak eta nolakoak dira euskarazko lehen erreportajeak? 

 Euskal-esnalea: Muñoa Jaunaren ikastetsea (1916ko urriak 30) 
 Argia asterokoa: Gipuzkoa’ko zar-zaren alde. (1921ko abenduak 18) 

 

4.3. ERREPORTAJEEN HISTORIAZ 

Aurrekariak 

Aurreko ataletik gogoan hartzekoak:   
 Lehen erreportajeak, oro har, XIX. mendearen bukaerakoak (1870tik aurrerakoak). 

Garai hartan, euskaraz: kronikak bai, baina ez erreportajerik eta ez elkarrizketarik.  
 Kazetariak iturri pertsonalari galdezka hasteak eta iturrien hitzak jasotzeak kazetaritza 

informatiboa egiteko modua aldatu zuen, eta besteak beste, erreportajeak garatzeko 
bidea ireki. 

 Lehen mundu gerraren ondoren kazetaritza informatiboak garapen handia. Euskaraz 
ere, “urrezko aroa” 1920tik 1937 arte (Díaz Nociren arabera). 

Urrezko aroa 

Zer dago euskarazko kazetaritzan “urrezko aro” honetan?   

 Eskualduna astekari elebiduna (Baiona): albisteak, iritziak, iruzkinak, kronikak. 
 Euskal Esnalea elebiduna (Donostia): kronikaren batzuk, erreportajeren bat? 
 Euzkadi egunkaria (euskarazko orri bat): albisteak, iritziak, iruzkinak.  
 Argia astekaria euskaraz hutsean (Donostia): albisteak, iritziak, erreportajeren batzuk, 

elkarrizketaren bat. 
 Eguna egunkaria euskara hutsean (Bilbo): albisteak, iritziak, kronikak. 
 Diaz Nociren arabera, 1921koa da lehen erreportajea (Gregorio Mujika, “Gipuzkoako 

zar-zarren alde”, Argia) eta 1925koa lehen elkarrizketa (Bittor Garitaonaindia, “Paulino 
Uzkudun”, Argia).  

 Egile berak, Gregorio Mujikak, erreportajearen ezaugarri batzuk dituen lana argitaratu 
zuen Euskal Esnalea-n, 1916an. 

Erreportajearen definizio ugari daudela kontuan hartuta, hona definizio baten arabera 
erreportajeak zer ezaugarri dituen (Begoña Echevarría, 2011):   

 Ikerketa baten emaitza da.   
 Deskribatu, azaldu, informatu, kontatu, aztertu eta interpretatu egiten du.   
 Zer eta nor galderei ez ezik, nola eta zergatik galderei ere erantzuten die.   
 Aurrekariak eta testuingurua jasotzen ditu.   
 Iturri ugarien kontsulta eta kontrastea egiten du.   
 Testu egitura mota ugariak ditu eta, adierazpen eta hizkuntz baliabideei dagokionez, 

askatasun handia. 

 

 

 

 



Lehen erreportaria 

Gregorio Mujika (1882-1931)   

 Euskarazko lehen erreportajeen egilea. 1921koaz gain, beste hainbat erreportaje ere 
argitaratu zituen Argia-n, alkoholismoari buruz, 1922an. Ondorengo urteetan, 1934 
arte, ez zen euskaraz erreportaje gehiago argitaratu (Diaz Nociren arabera). 

 Euskal kulturaren munduan pertsonalitate ezaguna izan zen Mujika. Lanbidez ez zen 
kazetaria, Aurrezki Kutxako langilea baizik, baina euskal aldizkarietan lan handia egin 
zuen, bai sustatzaile gisa (Euskal Esnalea eta Euskalerriaren Alde aldizkarien zuzendari 
izan zen) eta bai idazle gisa (euskaraz, Argia astekarian bereziki, Jeme goitizenarekin; 
gazteleraz, Euzkadi egunkarian eta Euskalerriaren Alde aldizkarian, besteak beste). 

 Mujikak gipuzkeraz idatzi ohi zuen. Euskara ulerterrazean idaztea zen bere lehentasuna, 
irakurle arruntengana iristea. Euskara herrikoia erabiltzen zuen, neologismoz betetako 
euskara puristaren alde egiten zutenek ez bezala.  

 Gaztelerazko kazetaritzan ere aitzindaria izan zen: 1917-1920 artean euskal kulturako 
hainbat gizon ospetsu elkarrizketa zituen Euzkadi egunkarirako, estilo berezi eta 
literarioan: Txomin Agirre, Telesforo Aranzadi, Aita Donostia, Arturo Campion, Pierre 
Lhande… Los titanes de la cultura vasca (1962) liburuan argitaratu zen elkarrizketa 
hauen bilduma.  

 Literatura liburuak ere argitaratu zituen (narrazioak, antzerkia, saiakera). Ezagunena: 
Pernando Amezketarra. Bere ateraldi ta gertaerak (1925). 

 
Frankismoa 

 Argia astekaria 1936an itxi zuten, frankistak Donostia hartu zutenean. 
 Eguna egunkaria, 1937ko urtarrilaren lehenean sortua, urte bereko udan itxi zuten, 

frankistek Bilbo hartu zutenean. 
 Gaztelerazko egunkarietan eta aldizkarietan euskarazko testuak argitaratzea debekatu 

zuten. 
 Eskualduna astekaria izan zen euskarazko kazetaritzaren adierazpide bakarra urtetan, 

Baionan argitaratzen zenez. Tokiko albisteak, kronikak, iruzkinak eta iritziak argitaratu 
ohi zituen, ez erreportajerik. 

 Eskualduna 1944an itxi zuten, Vichyko erregimenaren alde egin zuelako, 
kolaborazionismoa leporatuta. Haren lekua hartzeko, Herria astekaria sortu zuten. Gaur 
arte iraun du. Tokiko informazioa landu izan du batik bat. 
 

Frankismo bukaera 

Frankismo bukaeran kazetaritza euskaraz egiteko bideak zabaltzen hasi ziren berriro: 
Anaitasuna (Bilbo, 1953an sortua) eta Zeruko Argia (Donostia, 1919an sortua, 1936an itxia, 
1957an berragertua), aldizkari erlijiosoak sorreran, informazio orokorra ere lantzen hasi ziren 
pixkanaka, 1970eko hamarkadan informazio orokorreko aldizkari bihurtzera   

 

Trantsizioa 

 Time aldizkaria eredu hartuta, egunkari formatua utzi eta newsmagazine formatua 
hartu zuten Zeruko Argia-k eta Anaitasuna-k trantsizio hasieran, 1976an. 

 Kazetaritza eredua ere garatzen joan ziren, kazetaritza egiteko aukerak zabaltzen joan 
ziren neurrian (zentsura ez hain zorrotza frankismoaren azken urteetan, zentsurarik ez 



trantsizioan): albisteak eta iruzkinak ez ezik, erreportajeak eta elkarrizketak ere 
argitaratzen hasi ziren, nazioarteko prentsan ordurako oso ohikoak baitziren genero 
hauek.  

Garapen garaia 

1970ko hamarkadaren bukaeratik aurrera, garapen handia izan du euskarazko kazetaritzak eta, 
horren barruan, baita euskarazko erreporterismoak ere:   

 Argia bihurtu zen Zeruko Argia (1980) eta, Anaitasuna desagertu zelarik (1982), 
egunkaria sortu bitarteko garaian euskarazko prentsa idatziaren erreferentzia izan zen 
Argia. Euskarazko erreporterismoa Argia-n garatu zen bereziki 1980ko hamarkadan. 

 Egunkari eta aldizkari elebidun sortu berrietan gaztelerak zuen nagusitasuna, baina 
euskarazko lanak ere argitaratu ohi ziren, tartean erreportajeak ere bai: Egin eta Deia 
egunkariak; Punto y Hora, Garaia, Ere, Berriak… aldizkariak. 

 Gaztelerazko prentsan ere euskarazko kazetaritza lanak argitaratzen hasi ziren 1980ko 
hamarkadan: La Voz de Euskadi-ren “Orria”, El Diario Vasco-ren “Zabalik”… 

 Hemen eta Eguna hedabideetan (1986- 1989), egunkari formatuan bezperako albisteak 
argitaratzeko asmoarekin jaio ziren arren -“astean behingo egunkariak” izan nahi zuten-
, astekari edukiak argitaratu ohi zituzten gehienbat, erreportaje eta elkarrizketa 
ugarirekin (1986-1989). 

Euskarazko aldizkari espezializatuetan ere erreportajeak landu izan dira, 1980ko 
hamarkadan hasita. 

 Jakin (1959) aldizkariak saiakera landu izan du gehiago, baina kazetaritza lanik 
ere argitaratu izan du, tartean arnasa luzeko erreportaje aitzindariren bat ere 
bai, Joan Mari Torrealdaik Nikaragua sandinistari buruz idatzitakoa adibidez, 50 
orrialdetik gorakoa (1986). 

 Elhuyar (1974): zientziari buruzko erreportajeetan aitzindari. 
 Bertsolari (1991) aldizkariak kazetaritza eredu propioa landu zuen, bertsolarien 

bizipen eta istorio pertsonalei buruzko literatur kutsuko erreportaje 
berritzaileekin. 

 

1980ko eta 1990ko hamarkadatan loratu ziren herri aldizkarietan albisteak landu izan dira 
gehiago, baina erreportajeak eta elkarrizketak ere bai. 

Euskaldunon Egunkaria-ren sorrerak (1990) aro berri bat zabaldu zuen euskarazko kazetaritzan 
eta, beraz, erreporterismoan ere bai. Geroztik, esan daiteke ia egunero argitaratu direla 
erreportajeak euskaraz. 

 Sail guztietan argitaratu izan ziren erreportajeak, baina KZ igandeetako gehigarrian 
bereziki landu zen genero hau. 

Berria-n ere nabarmentzekoa da Igandea atala: arnasa luzeko erreportaje sakon bat igandero. 

Erreportaje liburuak 

Liburu erreportajeak ez ziren Kazetaritza Berriarekin hasi. Lehendik ere argitaratu izan ziren. 
Besteak beste, Henry Stanley (How I found Livingstone, 1872), John Reed (Ten Days that Shocked 
the World, 1919), George Orwell (The Road to Wigan Pier, 1937), George Steer (The Tree of 
Gernika, 1938), John Hersey (Hiroshima, 1946), Rodolfo Walsh (Operación Masacre, 1957)...  



 Kazetaritza Berriko egileen arrakastaren ondorioz, liburu erreportajeek eta ez-fikziozko 
nobelek bultzada handia izan zuten 1960ko hamarkadatik aurrera. Truman Capote, 
Hunter Thompson, Norman Mailer (The Fight, 1975), Gay Talese eta Tom Wolfe (The 
Right Stuff, 1979) izan ziren aitzindari, besteak beste. 

 Kazetaritza ikerketa sakonetan oinarrituta, literatura baliabide aberatseko formatu 
luzeko kontakizunak argitaratu zituzten, eta haien eredua jarraitu zuten gero egile 
askok, nork bere estiloa landuta. Bestak beste, Riszard Kapuscinskik edota Gabriel 
García Marquezek. 

 Euskarazko kazetaritzan 1990eko hamarkadakoak dira lehen kronika edo erreportaje 
liburuak. Susa literatura argitaletxeak ireki zuen bidea: Irlandako bake prozesuaz 
(Murua/Unzueta, 1996), zapatisten altxamenduaz (Aranbarri, 1997), Hego Afrikako 
apartheidaren osteko trantsizioaz (Olasagarre, 1998), Argentinako diktadurako 
biktimez (Barandiaran, 1998), eta Palestinako gatazkaz (Murua, 1998). 

 Euskarazko formatu luzeko kazetaritzak beste bultzada handi bat izan zuen 2000ko 
hamarkadan, Tene Mujika Beka sortu baitzen urtero euskal historia hurbilari buruzko ez 
fikzioko liburuak sustatzeko. Elkar argitaletxeak argitaratu ohi ditu beka honen laguntzaz 
egindako liburuak. 

 Asko, erreportaje liburuak dira: hildako alpinistez (Olasagasti, 2007), Loiolako 
negoziazioez (Murua, 2010), migranteez (Gorostizu, 2012), kartzeletako ihesaldiez 
(Martinez, 2014), ekonomia krisialdiaren ondorioez (Garate, 2017), gazte trans baten 
suizidioaz (Miner, 2019), Naparraren desagertzeaz (Alonso, 2020). 

 Aleka bildumaren sorrerak ere bultzada eman die euskarazko liburu erreportajeei, 
2010ko hamarkadan. Berria egunkariak, Jakin aldizkariak eta Elkar argitaletxeak, 
elkarlanean, gaurkotasuneko gaiez hamar erreportaje liburu argitaratu dituzte sei 
urtean, 2016tik hona: Nafarroako aldaketa politikoaz (Senar/Orzaiz, 2016), 
euskalgintzaren erronkez (Goikoetxea, 2016), Trumpen agintaldiaz (2017), ETAren 
armagabetzeaz (Esnaola, 2017), alardeez (Iraola/Asensio, 2018), sanferminetako 
bortxaketaz (Velte, 2019), pentsionisten borrokaz (2020), aldaketa klimatikoaz 
(Petxarroman, 2020)… 

Miñan 

 Miñan liburua (Susa, 2019), Amets Arzallusek eta Ibrahima Baldek elkarlanean idatzia, 
ez da erreportaje liburu bat, baina bai ez fikziozko kontakizun bikain eta ederra, 
literatura eta kazetaritza nahasten dituena: Baldek Afrikatik Europara egindako 
bidaiaren kronika da. 

 Euskarazko ez fikzioko liburu batek sekula izan duen arrakastarik handiena izaten ari da. 
Dagoeneko sei hizkuntzatara itzulia izan da: ingelesa, gaztelera, alemanera, italiera, 
katalanera eta galiziera. Duela gutxi oihartzun handia izan zuen, Francisco aita santuak 
gomendatu zuelako. 

A. Puntuazioa 

Puntua 

Bi esaldi nagusi bukaturen artean, normalean, puntu. Batzuetan, puntu eta koma. Baina ez 
koma.   

 Gaizki:   

Liburuan ez da soilik Marujaren bahiketaz hitz egiten, bera bezala beste bederatzi 
pertsona egon ziren giltzapetuta.   



 Ongi:   

Liburuan ez da soilik Marujaren bahiketaz hitz egiten. Bera bezala beste bederatzi 
pertsona egon ziren preso.   

 Bigarren esaldia menpekoa bada, koma, ongi:   

Liburuan ez da soilik Marujaren bahiketaz hitz egiten, bera bezala beste bederatzi 
pertsona egon zirenez preso. 

 
 
Koma 

Bi esaldi nagusiren artean koma jarri daiteke, esaldi gehiagoko sekuentzia baten parte baldin 
badira. Kasu horretan, azken esaldiaren aurretik “eta” jarri beharko litzateke gehienetan, ez 
koma.   

 Ongi:   

Hersey Hiroshimara joan zen, han lekukoak elkarrizketatu zituen, eta bonbardaketaren 
gune nagusiak ezagutu zituen.   

 Gaizki:   

Hersey Hiroshimara joan zen, han lekukoak elkarrizketatu zituen.   

 “Eta” lokailuarekin lotuz gero, ongi:   

Hersey Hiroshimara joan zen, eta han lekukoak elkarrizketatu zituen. 

Subjektuaren eta aditzaren (edo predikatuaren) artean ez da komarik behar. Oso akats zabaldua 
da. Akats larria.   

 Gaizki:   

Hiroshima, Herseyk 1946an publikatutako kronika liburu bat da.   

Liburuaren gai nagusia, bonba atomikoa da.   

García Márquezen kontakizuna, 1990eko azaroaren 7an abiatzen da.   

Liburuari izena ematen dion titulua, hiriaren izena da.   



García Márquez, Kolonbian jaio zen.  

   KENDU KOMA HORIEK GUZTIAK! 

 
Izatekotan, koma parea jarri daiteke subjektuaren eta aditzaren artean, lokailuaren aurrean eta 
atzean.   

 Ongi:   

Hiroshima, ordea, Herseyk 1946an publikatutako kronika liburu bat da.   

Liburuaren gai nagusia, beraz, bonba atomikoa da.   

Liburuari izena ematen dion titulua, jakina, hiriaren izena da.   

García Márquez, hain zuzen, Kolonbian jaio zen. 

Subjektuaren osteko koma ongi dago aditzaren elipsia baldin badago (mintzagai hanpatua). 

 Ongi:   

Liburu hauek arin samarrak dira. Beste hauek, astun samarrak.   

Etxebizitzak Donostian erostea oso garestia da. Burgosen erostea, ez hain garestia. 

Erreporterismoko klasea 14:00etan hasten da. Infografiakoa, 18:00etan. 

 

 
Lokailuak 



“Gainera”, “batez ere”, “hala ere”, “adibidez”, “beraz”, “ondorioz”… eta era honetako lokailuak, 
esaldiaren erdian doazenean, koma artean joan ohi dira.   

 Ongi:   

Hersey Txinan jaio zen. Gaztaroa, hala ere, AEBetan egin zuen.   

Baina esaldi nagusi baten ondoren badator, beste esaldi nagusi baten hasiera baldin bada, 
puntuaren eta komaren artean joan behar du. Adibidez:   

 Gaizki:   

Hersey Txinan jaio zen, hala ere, gaztaroa AEBetan egin zuen.   

 Ongi:   

Hersey Txinan jaio zen. Hala ere, gaztaroa AEBetan egin zuen. 

 
 
 
 
 

 
 

 Gaizki:   

Kolonbiako narkotrafikoari buruz asko ikasi dut liburuari esker, gainera, egilearen 
idazkera eredugarria iruditu zait.   

Herseyk hizkuntza erraza darabil Hiroshima liburuan, ondorioz, begi kolpe batean 
irakurtzen da.   

 Ongi:   

Kolonbiako narkotrafikoari buruz asko ikasi dut liburuari esker. Gainera, egilearen 
idazkera eredugarria iruditu zait.   



Herseyk hizkuntza erraza darabil Hiroshima liburuan. Ondorioz, begi kolpe batean 
irakurtzen da. 

 
Komak 

Aposizioak (izen edo hitz baten azalpena) koma artean joan ohi dira. Inolaz ere ez koma 
bakarrarekin:   

 Gaizki:   

Bonba jaurti zuten hirira, Hiroshimara joan zen.   

Hersey Hiroshima liburuaren egilea, estatubatuarra zen.   

Escobar, bahitzaileen burua pertsona ezaguna zen Kolonbian.   

 Ongi:   

Bonba jaurti zuten hirira, Hiroshimara, joan zen.   

Hersey, Hiroshima liburuaren egilea, estatubatuarra zen.   

Escobar, bahitzaileen burua, pertsona ezaguna zen Kolonbian. 

 
Kasu batzuetan aposizioak komarik gabe joan daitezke.   

 Bi adibide hauek ongi daude:   

Aburto, Bilboko alkatea, Donostiara joan da.   

Aburto Bilboko alkatea Donostiara joan da.   

 Bi hauek, gaizki:   

Aburto Bilboko alkatea, Donostiara joan da.   

Aburto, Bilboko alkatea Donostiara joan da. 

 
Subjektua edota aposizioa deklinatuz gero, bi aukera:   

 Biak deklinatuz gero, koma artean (ongi):   

Aburtok, Bilboko alkateak, Donostiara joan nahi du.   

 Aposizioa bakarrik deklinatuz gero, komarik gabe (ongi):   

Aburto Bilboko alkateak Donostiara joan nahi du.   

 Gaizki:   

Aburto, Bilboko alkateak, Donostiara joan nahi du. 

 
Esaldi erdian doazen menpeko esaldiak: koma artean edo batere komarik gabe, batzuetan; 
baina, koma bakarrarekin, sekula ez.   



 Bi adibide hauek, oso gaizki:   

Idazleak, Hiroshiman zegoen bitartean hamar elkarrizketa egin zituen.   

Idazleak Hiroshiman zegoen bitartean, hamar elkarrizketa egin zituen.   

 Bi adibide hauek, ongi:   

Idazleak, Hiroshiman zegoen bitartean, hamar elkarrizketa egin zituen.   

Idazleak Hiroshiman zegoen bitartean hamar elkarrizketa egin zituen. 

 
Esaldi erdian doazen tartekiak ere, berdin: koma artean edo batere komarik gabe (batzuetan), 
ez koma bakarrarekin.   

 Bi adibide hauek, oso gaizki:   

Hiroshimako bizilagunek bonbaz gain, radiazioa ere jasan behar zuten.   

Herseyk dokumentaziorik gabe, ezingo zuen istorioa hain ongi kontatu.   

 Bi adibide hauek, ongi:   

Hiroshimako bizilagunek, bonbaz gain, radiazioa ere jasan behar zuten.   

Herseyk dokumentaziorik gabe ezingo zuen istorioa hain ongi kontatu. 

 
Esaldi erdian doazen aditzondoak koma artean joan ohi dira. Komarik gabekoak, salbuespen. 
Koma bakarra, akatsa.   

 Adibide hauek, oso gaizki:   

Liburua, pertsonalki astuna iruditu zitzaidan.   

Idazleak noizbehinka, lehen pertsona erabiltzen du.   

 Adibide hauek, ongi:  

Liburua, pertsonalki, astuna iruditu zitzaidan.   

Idazleak, noizbehinka, lehen pertsona erabiltzen du. 

 
 

Puntu eta koma 

Bi esaldien artean lotura semantiko estua dagoenean, puntu eta koma ere jar liteke (baina 
puntua ere ongi legoke)   

 GAIZKI   

Fakultateen ikasgelen edukiera arazo larri bat izaten ari da, izan ere Eusko Jaurlaritzak 
ezarritako neurri batek ikasgelen edukiera %50-era jaitsi du.   



 
 

 ONGI   

Fakultateen ikasgelen edukiera arazo larri bat izaten ari da; [PUNTU ETA KOMA] izan ere, 
[KOMA] Eusko Jaurlaritzak ezarritako neurri batek ikasgelen edukiera %50-era jaitsi du. 

 

 



 

 

 
Puntu eta koma ez da egokia esaldi nagusia eta esaldi menpekoa bereizteko.   

 GAIZKI   

Teknologia berrien agerpenak irakurketa ohiturak aldatu ditu; liburuak erosteko 
moduak baldintzatu dituen bezala.   

 ONGI   

Teknologia berrien agerpenak irakurketa ohiturak aldatu ditu, liburuak erosteko 
moduak baldintzatu dituen bezala. 

 
Beste akats batzuk 

Zuzentasuna 

 Gaizki:   

Hersey kazetari fina da, baita Kapuscinski eta García Márquez.   

 Ongi:   

Hersey kazetari fina da, baita Kapuscinski eta García Marquez ere.   

 Gaizki:   

Hersey ez du fikziorik erabiltzen, ezta García Márquezek.   



 Ongi:   

Hersey ez du fikziorik erabiltzen, ezta García Márquezek ere. 

 Gaizki:   

Erreportai.  Pertsonai.   

 Ongi:  Erreportaje.  Pertsonaia.   

 Desegokiak (Euskaltzaindiak ez dituelako gomendatzen):  Erreportaia.  Pertsonaje. 

 
 

Zehaztasuna 

Bera/berbera eta berdina ez dira gauza bera, gazteleraz “mismo” eta “igual” gauza bera ez diren 
bezala:   

 Gaizki:   

Bigarren bonba atomikoa herrialde berdinak jaurti zuen hiru egun geroago, Nagasakin   

 Ongi:   

Anek eta Anderrek plater beretik jan dute. 


